
Тақриз
ба автореферати диссертатсияи Шарифов Саидмурод Раҷабалиевич дар 
мавзуи: «Такмили баҳисобгирӣ ва аудити доҳилӣ дар муассисаҳои 
таълимии ғайридавлатй» (дар мисоли муассисаҳои таълимй ва 
томактабии ғайридавлатии Ҷумҳурии Тоҷикистон) барои дарёфти 
дараҷаи илмии номзади илмҳои иқтисодй аз рӯйи иҳтисоси 08.00.08- 
Баҳисобгирии муҳосибӣ ва аудит

Дар робита бо гузариш ба муносибатҳои бозорӣ маблағгузории низоми 

маориф бо мушкилоти зиёд рӯ ба рӯ шуд, ки онҳо дар паст будани музди 

меҳнати омӯзгорон, нарасидани маводи зарурӣ ва воситаҳои таълимӣ барои 

раванди таълим ифода мешуданд. Бисьёр муаллимони сохибихтисос ва 

ботаҷриба бинобар сабаби вазъи факр соҳаи маорифро тарк карда, ба тиҷорат 

машғул шуданд ё ҷумҳуриро тарк карданд. Ин бешубҳа ба сифати таълиму 

тарбияи насли наврас таъсири манфӣ расонд.

Бо барқарор гаштани сулҳ ва муътадил шудани вазъи иқтисодию 

иҷтимой Ҳукумати Ҷумҳурии Тоҷикистон ба ислоҳоти тамоми соҳаҳо, 

ҳусусан соҳаи маориф шуруъ намуд. Дар натиҷаи ислоҳот дар сохтори 

ташкилӣ ва шаклҳои идоракунии соҳаи маорифи Ҷумҳурии Тоҷикистон 

тағйироти назаррас ба миён омад. Ин пеш аз ҳама дар ташкили муассисаҳои 

таълимии гуногуни ғайридавлатӣ, ки вазъи молиявиашон ҳеле ҳуб буд, ифода 

ёфт. Онҳо раванди таълимро бо маводи зарурии таълимӣ, асбобҳои аёнӣ, 

таҷҳизотҳои махсус, компютер муҷаҳаз намуда, муаллимонро бо маоши 

баланд таъмин менамуданд. Мутобикан, муассисаҳои таълимии ғайридавлатй 

аз сарчашмаҳои гуногун -  сарпарастон, соҳибкорон, тоҷирон, ҷамъиятҳои 

саҳҳомй, ташкилотҳои ҷамъиятй, волидайн ва ғайра маблағҳои молиявиро 

ҷалб менамоянд. Вобаста ба ин, зарурати самаранок идоракунии молиявй, 

назорат ва аудити захираҳои молиявй ба миён омад. Ҳоло дар бисьёр



муассисаҳои таълимӣ баҳисобгирӣ ва ҳисобот аз руи принсипи «даромад- 

хароҷот» ба роҳ монда мешавад. Бо чунин низоми баҳисобгирӣ ҳисоб кардани 

арзиши воқеии хизматрасонй, баҳисобгирии пурраи хароҷот ва даромадҳо, 

раванди назорати хароҷот, танзими онҳо ва умуман идоракунии самараноки 

фаъолияти муассисаи таҳсилоти умумӣ мушкил ва ғайриимкон мебошад.

Аз ин рӯ, муаллиф низоми баҳисобгирии муҳосибй ва аудити дохилии 

хизматрасониҳои таълимии муассисаҳои мактабй ва томактабиро таҳия 

кардааст. Он барои қабули қарорҳои идоракунй оид ба истифодаи самараноки 

захираҳои молиявй бо назардошти принсипҳои СБҲМ заминаи иттилоотй 

фароҳам меорад. Ин инчунин омилҳои дохилй ва шароити муҳити берунаро 

низ ба назар мегирад.

Мавзӯи ба миён гузоштаи Шарифов С.Р хеле муҳим аст, зеро масъалаҳои 

ташкили баҳисобгирии муҳосибй ва аудити дохилй дар муассисаҳои таълимии 

ғайридавлатй дар байни олимони ватанй ва хориҷй мавриди таваҷҷуҳи зарурй 

қарор нагирифтаанд. Баъзе ҷанбаҳои методологияи баҳисобгирии муҳосибй, 

ҳисобот ва аудити дохилй дар корҳои олимон мавриди баррасй қарор гирифта, 

масъалаҳои ташкили баҳисобгирии муҳосибй, ҳисоб кардани арзиши вокеии 

хизматрасониҳои таълимй, баҳисобгирии муҳосибй ва аудити дохилй, 

инчунин такмили усулҳои татбиқи онҳо дар таҷрибаи муассисахои таълимии 

ғайридавлатй ба таври комплексй омухта нашудааст.

Дар автореферат унвонҷу ба чунин мушкилот, ба монанди мавҷуд 

набудани заминаи махсуси меъёрии пешбурди баҳисобгирй ва пешниҳоди 

ҳисобот дар бахши хусусии муассисаҳои таълимй диккат медиҳад. Сарфи 

назар аз он, ки санадҳои қонунгузорй, низомномаҳо, дастурҳо ва стандартҳо 

мавҷуданд, ки хусусияти умумй доранд ва метавонанд дар татбиқи 

баҳисобгирии муҳосибй ва аудити дохилй дар ин муассисаҳои таълимии 

ғайридавлатй истифода шаванд. Аз ин лиҳоз, ташкили баҳисобгирии



муҳосибӣ ва аудити дохилй дар муассисаҳои таълимии ғайридавлатӣ раванди 

самараноки таълимро таъмин хоҳад кард.

Яке аз масъалаҳои марказй, ки унвонҷу баррасй мекунад, ин ҳисоб 

кардани арзиши аслии хизматрасониҳо дар муассисаҳои таълимии 

ғайридавлатй мебошад, ки ифодакунандаи самаранок банақшағирй ва 

ҳисобғирии ҳароҷот мебошад (саҳ. 11).

Мушкилот дар муассисаҳои таълимии ғайридавлатй дар он аст, ки тавре 

Шарифов С.Р. қайд мекунад, баҳисобғирии даромадҳо ва хароҷот нокифоя ва 

пароканда аст. Ба ибораи диғар, тафовути барномаҳои таълимии хонандагони 

синфҳои 1-4, 5-9 ва 10-11, ки дар нақшаҳои таълимй ифода ёфтаанд, шумораи 

фанҳо, истифодабарии кабинетҳои фаннй, таъмини ғизо ва ғайра, сарфи назар 

карда мешавад. Ин тафовутҳо баҳисобгирии ғуноғуни даромаду хароҷотро 

талаб намуда, мутаносибан ғанигардонии ахбороти муҳосибй ва қабули 

қарорҳои идоракунро дар назар доранд (саҳ. 13).

Баҳисобғирии даромадҳо ва хароҷот дар асоси усули ҳисобкунии 

арзиши воқеии хизматрасониҳои таълимй, ки муаллиф таҳия кардааст, 

сазовори таваҷҷӯҳ аст, дар диссертатсия тавсия дода мешавад, ки барои ҳар як 

барномаи таълимй ҳисобҳои зерини муҳосибй кушода шаванд:

- 10730/1 «Истеҳсолоти нотамоми — таҳсилоти томактабй»;

- 10730/2 «Истеҳсолоти нотамоми — таҳсилоти ибтидой»;

- 10730/3 «Истеҳсолоти нотамоми — таҳсилоти маълумоти миёнаи асосй»;

- 10730/4 «Истеҳсолоти нотамоми — таҳсилоти маълумоти умумии миёна» 

(саҳ. 16).

Аммо, сарфи назар аз рузмарагии мавзуъ ва таҳқиқоти хуби он чунин 

камбудиҳо низ ҷой доранд:

1. Аҳамияти амалии мавзуъ ва натиҷаҳои таҳқиқотро қайд намуда, чунин 

мешуморем, ки васеъ намудани заминаи таҳқиқ ба мақсад мувофиқ аст;

2. Муаллиф дар сахифаи 14 автореферат қайд мекунад, ки дар низоми 

даврағй баҳисобгирии дохилшавй ва хароҷоти захираҳои моддй дар ҳисобҳои 

доимии ғурухи 10700 «ЗММ» пеш бурда намешавад. Маблағҳо дар ҳисоби



муваққатии 55050 «Хароҷоти хариди захираҳо» баҳисоб гирифта шуда, дар 

охири давраи ҳисоботӣ баста мешаванд. Вале баъд дар саҳифаи 15 муаллиф 

барои муайян қардани бақияи воқеии захираҳо аз руи натиҷаҳои баруйхатгирӣ 

тавсияҳо пешниҳод меқунад. Дар йн бобат қомилан равшан нест, ки 

муассисаҳои таълимии ғайридавлатӣ захираҳои молию моддирро дар ҳисоби 

алоҳидаи 10700 «ЗММ» ё дар ҳисоби муваққатии 55050 «Хароҷоти хариди 

захирахо» ба ҳисоб мегиранд.

Бо вуҷуди ин, эродҳои додашуда хусусияти тавсиявӣ дошта, ба арзёбии 

мусбии таҳқиқоти иҷрошуда таъсир намерасонанд.

Умуман, аз рӯи автореферати муаллиф хулоса баровардан мумқин аст, 

ки диссертатсияи Шарифов С.Р. таҳқиқоти илмии мустақил анҷомёфта буда, 

дар сатҳи қофӣ иҷро шудааст ва ба талаботи Комиссияи олии аттестатсионии 

назди Президенти Ҷумҳурии Тоҷиқистон, қи барои диссертатсияҳои номзадӣ 

пешниҳод шудаанд, ҷавобгӯ буда, худи муаллиф сазовори гирифтани унвони 

номзади илмҳои иқтисодӣ аз рӯи ихтисоси 08.00.08 -  Баҳисобгирии муҳосибӣ 

ва аудит мебошад.

